
Shri Ramarangidevacharyanirmitam Mumukshasarvasvam

ஶ்ரீராமரங்கி³தே³வாசார்யநிர்மிதம் முமுக்ஷஸர்வஸ்வம்

குர்வே முமுக்ஷுஸர்வஸ்வம் நத்த்வா ச ப்³ரஹ்ம ராக⁴வம் ।
டீலாசார்யம் ச ஶ்ரீராமாநந்தா³சார்யம் ததா²கு³ரும் ॥ 1॥
ரக்ஷதி ரக்ஷிதோ த⁴ர்மோ ரக்ஷணீயஸ்ததஶ்ச ஸ: ।
வக்ஷ்யமாணகு³ணாநாம் ச ரக்ஷணாத்³ ரக்ஷ்யதே ஹி ஸ:॥ 2॥
மநஸா கர்மணா வாசா ஹிம்ஸா கார்யாந கஸ்யசித் ।
ஸத்யம் ஹிதம் ப்ரியம் வாச்யமஹந்தாம் மமதாம் த்யஜேத் ॥ 3॥
ந்யாயார்ஜிதத⁴நேநேஹ ஸந்தோஷ்டவ்யம் ச ஸர்வதா³ ।
பரத்³ரவ்யஸ்ப்ரு’ஹா நைவ கர்த்தவ்யா புருஷேண ஹி ॥ 4॥
ப்ரஸந்நசேதஸா கார்யம் யஜ்ஞோதா³நம் தபஸ்ததா² ।
அப்ரஶஸ்தம் பரித்யாஜ்யம் ப்ரஶஸ்தம் சாசரேந்நர:॥ 5॥
உபகார்யா ஜநா நித்யம் நாபகார்யா: கதா³சந ।
அஸூயா நைவ கர்த்தவ்யா கஸ்யசித் புருஷஸ்ய ஹி ॥ 6॥
ஜாத்யாஶ்ரயநிமித்தைஶ்ச து³ஷ்டமந்நம் ஹி வர்ஜயேத் ।
குஸங்க³திம் விஹாயேஹ குர்யாத் ஸத்ஸங்க³திம் ஸதா³॥ 7॥
அந்யத⁴ர்மமநாஶ்ரித்ய ஸ்வத⁴ர்மே நிஶ்சலோ ப⁴வேத் ।
அந்தர்ப³ஹிஶ்ச ஸம்ஶுத்³த:⁴ ஸர்வதா²ஹி ப⁴வேந்நர:॥ 8॥
அஸத்யம் ந ஜநோ ப்³ரூயாச்சௌர்யம் கார்யம் ந கர்ஹிசித் ।
விரக்தஸ்ய து கா³ர்ஹஸ்த்²யே ப்ராயஶ்சித்தம் ந வித்³யதே ॥ 9॥
து:³க²தே³ ச மநுஷ்யேऽபி க்ரோத: ⁴ கார்யோ ந கர்ஹிசித் ।
ஸர்வதா³ஸர்வபூ⁴தேஷு த³யாம் குர்வந்தி ஸாத⁴வ:॥ 10॥
அர்சநீயௌ ஜக³த்³தே⁴தூ ஸீதாராமௌ பரேஶ்வரௌ ।
வந்த்³யௌ ஸுகீர்த்தநீயௌ ச சிந்தநீயௌ ஹி மாநவை:॥ 11॥
ஸ்வாசார்யோ வைஷ்ணவாஶ்சாத்ர ஸேவநீயா: ப்ரயத்நத: ।

ஸுசிந்த்யா: பட²நீயாஶ்ச ப்ரப³ந்தா:⁴ ஸாம்ப்ரதா³யிகா:॥ 12॥
ஸீதாராமஸ்துதி: கார்யா ப்ராத:ஸாயம் விஶேஷத: ।
வ்ரு’த்³தா⁴நாம் வந்த³நம் கார்யமாயுர்வித்³யாயாஶ:ப்ரத³ம் ॥ 13॥
கர்த்தவ்யம் ஜந்மஸாப²ல்யம் ஶ்ரீஸீதாராமப⁴க்தித: ।
விஶிஷ்டாத்³வைதஸித்³தா⁴ந்தோ மந்தவ்யோ வைதி³க:ஸதா³॥ 14॥
ப⁴க்த்யைவ லப்⁴யதே முக்திர்ப⁴க்திர்ஜ்ஞாநாத் ப்ரஜாயதே ।
சித³சிதீ³ஶதத்த்வாநாமாசார்யாஜ்ஜ்ஞாநமர்ஜயேத ॥ 15॥
சித³ர்த²ஸ்தத்ர ஜீவாத்மா ஜ்ஞாதா சாணுர்மதோ பு³தை: ⁴ ।
ஜ்ஞாநேந த⁴ர்மபூ⁴தேந வ்யாப்த: ஸோऽகி²லவர்மணி ॥ 16॥
தத ஏவ ஸ பாதா³தௌ³ வேத்தி ஸர்வம் ஸுகா²தி³கம் ।
ஜீவாத்மநோ விபு⁴த்வே து க³த்யாக³த்யோரஸம்ப⁴வ:॥ 17॥
மத்⁴யமபரிமாணத்வே த்வநித்யத்வம் க⁴டாதி³வத் ।
அக்ரு’தாப்⁴யாக³மஶ்சாத² க்ரு’தநாஶஸ்ததா³ புந:॥ 18॥
ஸுகி²து:³கி²ப்ரதீதிப்⁴யாம் ஜீவா பி⁴ந்நா மிதோ² மதா: ।
அணுத்வாதே³வ சாத்மாநோ ப்³ரஹ்மபி⁴ந்நா மதா பு³தை:⁴ ॥ 19॥
ஈஶ்வராதீ⁴நகர்த்தாரோ ஜீவாத்மாந: ப்ரகீர்திதா: ।
தே³ஹேந்த்³ரியாதி³தோ பி⁴ந்நா ஜீவா நித்யா மதாஸ்ரிதா⁴ ॥ 20॥
ஸ்வகர்மப²லபோ⁴க்தாரஸ்தத்ர ப³த்³தா⁴ ஹி ஸம்மதா: ।
சி²ந்நப³ந்தா⁴ஸ்ததா² ப⁴க்தயா முக்தா:ஶ்ரீராமகிங்கரா:॥ 21॥
ஸர்வதா³ கர்மபி⁴ர்முக்தா நித்யா ஹநுமதா³த³ய: ।
ப்³ரஹ்மதே³ஹா: ஶ்ருதௌ ஜீவாஸ்தேஷாம் ஹி ப்³ரஹ்மதா ந தத் ॥ 22॥
அசித³சேதநம் தத்த்வம் சதுர்தா⁴ऽபி⁴ஹிதம் ச தத் ।
கால: ப்ரக்ரு’திதத்த்வம் ச ஶுத்³த⁴ஸத்த்வம் ததா² மதி:॥ 23॥
ப்³ரஹ்மதே³ஹோ விபு: ⁴ கால:ஸத்வாதி³கு³ணவர்ஜித: ।
காலாதீ⁴நம் ஜக³த் கால:ஸர்வாதா⁴ரோ ஜட³ஸ்ததா²॥ 24॥
ப்ரக்ரு’திர்ஜட³தத்த்வம் ஹி ஸத்த்வாதி³த்ரிகு³ணாஶ்ரய: ।
நித்யா சாச்சா²தி³கா ஸா ஹி ஜீவப்³ரஹ்மஸ்வரூபயோ:॥ 25॥

ஸாம்யே ஸ்வஸ்ய கு³ணாநாம் ஸா ஸமவிகாரகாரிணீ ।
வைஷம்யே த்வீஶஸங்கல்பாத்³ விஷமஸ்ரு’ஷ்டிஸர்ஜிகா ॥ 26॥
மஹாँஶ்ச ப்ரக்ரு’தேராத்³யோ விகாரஸ்ரிவித: ⁴ ஸ்ம்ரு’த: ।
அஹங்காராஸ்ரயஸ்தஸ்ய விகாரா:ஸாத்விகாத³ய:॥ 27॥
ஸாத்விகாத் க²ல்வஹங்காராஜ்ஜாதாநி த்விந்த்³ரியாணி ச ।
மதாநி மந ஆதீ³நி ஜ்ஞாநேந்த்³ரியாணி தத்ர ஷட் ॥ 28॥
கர்மேந்த்³ரியாணி வித்³வத்³பி⁴ர்வாகா³தீ³நி மதாநி ஹி ।
ஸஹகாரீ மதஶ்சாதா²ஹங்காரோ ராஜஸ: கில ॥ 29॥
ஶப்³த³தந்மாத்ரகம் ஜாதமஹங்காராச்ச தாமஸாத் ।
ததோ வ்யோம ததோ ஜாதம் தந்மாத்ரம் ஸ்பர்ஶநாமகம் ॥ 30॥
ஸ்பர்ஶதந்மாத்ரதோ ஜாதம் பூ⁴தம் ஹி வாயுஸம்ஜ்ஞகம் ।
ஜாதம் ச வாயுபூ⁴தாத்³தி⁴ தந்மாத்ரம் ரூபஸம்ஜ்ஞகம் ॥ 31॥
ரூபதந்மாத்ரதஸ்தேஜஸ்ததஸ்தந்மாத்ரகம் ரஸ: ।
ரஸாதா³பஸ்ததோ க³ந்த⁴ஸ்தஸ்மாத்³ பூ⁴மிரஜாயத ॥ 32॥
பூ⁴தகு³ணாஶ்ச ஶப்³தா³த்³யா இந்த்³ரியவிஷயா மதா: ।
தாந் விஸ்ரு’ஜ்ய கு³ரோ: ஶக்தம் சரணம் ஶரணம் ப்³ரஜேத் ॥ 33॥
ஶ்ரீராமஶரசாபாப்⁴யாமங்கநம் பு⁴ஜமூலயோ: ।
விதே⁴யஸ்தாபஸம்ஸ்காரோ கு³ருணா பாபநாஶக:॥ 34॥
ஶ்ரீராமபாத³பத்³மாப⁴ம் ஶ்ரீயுதம் ராமதோஷகம் ।
கார்யம் த்³வாத³ஶஸங்க்²யாகமூர்த்⁴வபுண்ட்³ரம் ஹி முக்தித³ம் ॥ 35॥
ராமதா³ஸ்யபரம் ரம்யம் பவித்ரம் சாக⁴நாஶகம் ।
ஶிஷ்யஸ்ய நாம கர்த்தவ்யம் கு³ருணா முக்திதா³யகம் ॥ 36॥
க்³ரீவாயாம் கு³ருணா த³த்தே மோக்ஷாநந்த³ப்ரதா³யிகே ।
துளஸீமாலிகே புண்யே தா⁴ரணீயே முமுக்ஷுணா ॥ 37॥
ஸத்³ரஹஸ்யத்³வயேநாத² ராமமந்த்ரஸ்ய தீ³க்ஷயா ।
கு³ரு: ஶிஷ்யம் ப்ரபந்நம் ஹி தாரயேத்³ ப⁴வவாரிதே: ⁴ ॥ 38॥
ப⁴க்த்யா கர்மவிநாஶே ஹி தே³ஹம் த்யக்த்வாऽர்சிராதி³நா ।
நித்யதா⁴மநி ஸம்ப்ராப்தே ஸாயுஜ்யம் லப்⁴யதே நரை:॥ 39॥

ஶுத்³த⁴ஸத்வாஶ்ரயோ த்³ரவ்யம் ஶுத்³த⁴ஸத்வம் ப்ரகீர்த்திதம் ।
நித்யதா⁴மாத³ய: ஶப்³தா:³ பர்யாயாஸ்தஸ்ய ஸம்மதா:॥ 40॥
தத் பராக³ஜட³ம் போ³த்⁴யம் ந காலஸ்தத்ர வை ப்ரபு: ⁴ ।
நித்யமுக்தேஶ்வராதே³ஸ்தத்³ போ⁴க்³யதே³ஹாதி³கம் மதம் ॥ 41॥
ஜ்ஞாநமர்த²ப்ரகாஶஸ்தத்³ த⁴ர்மோ ஜீவேஶத⁴ர்மிணோ: ।
ப்ரபா⁴வத் ஸ்வப்ரகாஶம் ச விபு⁴ நித்யம் பராக³த²॥ 42॥
ஈஶ்வரஸ்த்வவதாரீ ஹி ஸர்வேஷாம் ச நியாமக: ।
ஸச்சிதா³நந்த³ரூப:ஸ நித்ய:ஸர்வஶரீரக:॥ 43॥
விபு⁴ஶ்ச தோ³ஷஶூந்யஶ்ச கல்யாணகு³ணஸாக³ர: ।
ராமப்³ரஹ்மாதி³வாச்யஶ்ச ஜக³ஜ்ஜந்மாதி³காரணம் ॥ 44॥
ஸர்வாராத்⁴யஶ்ச ஸர்வஜ்ஞ:ஸர்வஶக்திஶ்ச ஸர்வத:³ ।
ப⁴க்த்யா ததா² ப்ரபத்த்யா ச ஜீவாநாம் முக்திதா³யக:॥ 45॥
உபாதா³நம் நிமித்தம் ச ஜக³தோ வேத³வேதி³த: ।
ப⁴க³வாநவ்யய:ஸாக்ஷீ விபூ⁴தித்³வயநாயக:॥ 46॥
பரோ வ்யூஹஸ்ததா²ऽந்த:ஸ்தோ² விப⁴வோऽர்சாவதாரக: ।
இதி பஞ்சவித: ⁴ ப்ரோக்த:ஸீதாநாத:² பரேஶ்வர:॥ 47॥
வாஸுதே³வாத³யோ வ்யூஹா ஸாகேதஸ்த:² பர:ஸ்ம்ரு’த: ।
வ்யாப்தோऽந்தஸ்த²ஶ்ச ஸர்வாத்மா யோகி³த்⁴யேயஶ்ச ராக⁴வ:॥ 48॥
மத்ஸ்யகூர்மாதி³ரூபஶ்ச விப⁴வோ ஜாநகீபதி: ।
ப⁴க்தேஷ்டமூர்திரூபோ ஹி ராமஶ்சார்சாऽவதாரக:॥ 49॥
பா⁴கீ³ரத்²யாஶிஷ்யஶ்ரீராமரங்கி³விநிர்மிதம் ।
பூ⁴யாந்முமுக்ஷுஸர்வஸ்வம் முமுக்ஷூணாம் ஹிதாவஹம் ॥ 50॥
இதி ஶ்ரீராமரங்கி³தே³வாசார்யநிர்மிதம் முமுக்ஷஸர்வஸ்வம் ஸம்பூர்ணம் ।
Encoded and proofread by Mrityunjay Pandey

